
Shri Bhadrakali Ashtakam

શ્રીભદ્રકાલ્યષ્ટકમ્

ઘોરે સંસારવહ્નૌ પ્રલયમુપગતે યા હિ કૃત્વા  શ્મશાને
નૃત્યત્યન્યૂનશક્તિર્જગદિદમખિલં મુણ્ડમાલાભિરામા ।

ભિદ્યદ્બ્રહ્માણ્ડભાણ્ડં પટુતરનિનદૈરટ્ટહાસૈરુદારૈઃ
સાસ્માકં વૈરિવર્ગં શમયતુ તરસા ભદ્રદા ભદ્રકાલી॥ ૧॥

મગ્ને લોકેઽમ્બુરાશૌ નલિનભવનુતા વિષ્ણુના કારયિત્વા
ચક્રોત્કૃત્તોરુકણ્ઠં મધુમપિ ભયદં કૈટભં ચાતિભીમમ્ ।

પદ્મોત્પત્તેઃ પ્રભૂતં ભયમુત રિપુતોયાહરત્સાનુકમ્પા
સાસ્માકં વૈરિવર્ગં શમયતુ તરસા ભદ્રદા ભદ્રકાલી॥ ૨॥

વિશ્વત્રાણં વિધાતું મહિષમથ રાણે યાઽસુરં ભીમરૂપં
શૂલેનાહત્ય વક્ષસ્યમરપતિનુતા પાતયન્તી ચ ભૂમૌ ।

તસ્યાસૃગ્વાહિનીભિર્જલનિધિમખિલં શોણિતાભં ચ ચક્રે
સાસ્માકં વૈરિવર્ગં શમયતુ તરસા ભદ્રદા ભદ્રકાલી॥ ૩॥

યા દેવી ચણ્ડમુણ્ડૌ ત્રિભુવનનલિનીવારણૌ દેવશત્રૂ
દૃષ્ટ્વા યુદ્ધોત્સવે તૌ દ્રુતતરમભિયાતાસિના કૃત્તકણ્ઠૌ ।

કૃત્વા  તદ્રક્તપાનોદ્ભવમદમુદિતા સાટ્ટહાસાતિભીમા
સાસ્માકં વૈરિવર્ગં શમયતુ તરસા ભદ્રદા ભદ્રકાલી॥ ૪॥

સદ્યસ્તં રક્તબીજં સમરભુવિ નતા ઘોરરૂપાનસઙ્ખ્યાન્
રાક્તોદ્ભૂતૈરસઙ્ખ્યૈર્ગજતુરગરથૈસ્સાર્થમન્યાંશ્ચ દૈત્યાન્ ।

વક્ત્રે નિક્ષિપ્ય દષ્ટ્વા ગુરુતરદશનૈરાપપૌ શોણિતૌઘં
સાસ્માકં વૈરિવર્ગં શમયતુ તરસા ભદ્રદા ભદ્રકાલી॥ ૫॥

સ્થાનાદ્ભ્રષ્ટૈશ્ચ દેવૈસ્તુહિનગિરિતટે સઙ્ગતૈસ્સંસ્તુતા  યા
સઙ્ખ્યાહીનૈસ્સમેતં ત્રિદશરિપુગણૈસ્સ્યન્દનેભાશ્વયુક્તૈઃ ।

યુદ્ધે શુમ્ભં નિશુમ્ભં ત્રિભુવનવિપદં નાશયન્તી ચ જઘ્ને
સાસ્માકં વૈરિવર્ગં શમયતુ તરસા ભદ્રદા ભદ્રકાલી॥ ૬॥

શ્રીભદ્રકાલ્યષ્ટકમ્

શમ્ભોર્નેત્રાનલે યા જનનમપિ જગત્ત્રાણહેતોરયાસીત્
ભૂયસ્તીક્ષ્ણાતિધારાવિદલિતદનુજા દારુકં ચાપિ હત્વા ।

તસ્યાસૃક્પાનતુષ્ટા મુહુરપિ  કૃતવત્યટ્ટહાસં કઠોરં
સાસ્માકં વૈરિવર્ગં શમયતુ તરસા ભદ્રદા ભદ્રકાલી॥ ૭॥

યા દેવી કાલરાત્રી તુહિનગિરસુતા લોકમાતા ધરિત્રી
વણી નિદ્રા ચ માયામનસિજદયિતા ઘોરરૂપાતિસૌમ્યા ।

ચામુણ્ડા ખડ્ગહસ્તા રિપુહનનપરા શોણિતાસ્વાદકામા
સા હન્યાદ્વિશ્વવન્દ્યા મમ રિપુનિવહા ભદ્રદા ભદ્રકાલી॥ ૮॥

ભદ્રકાલ્યષ્ટકં જપ્યં શત્રુસંક્ષયકાઙ્ક્ષિણા ।
સ્વર્ગાપવર્ગદં પુણ્યં દુષ્ટગ્રહનિવારણમ્॥ ૯॥
ઇતિ શ્રીભદ્રકાલ્યષ્ટકં સમ્પૂર્ણમ્ ।

